
Duez Mooil Neec Mɑɑic Byooml

Lix duez mooil neec oonh ndeeul, mɑc deel xex ndɑix jongs 
beɑh wɑl ndeeul hɑec deel. Deel nɑuz: “Jongs beɑh nix 
ndiljɑiz lɑɑil, gul lɑc ɑul deenc!” Ieh deel xic deenc jongs 
beɑh wɑl deec xus ndɑɑngl deel ɑɑngh leeux. Mizguɑnc deel 
oonh lɑɑil, gueh dɑngclɑez deenc yɑc deenc miz ndɑix. Deel 
xic hooznyɑz leeux.

Mɑc deel nɑuz: “Aul hɑec nuɑngx deenc ieh bɑis, ndɑɑngl 
deel neec geh ndɑɑngl mengz.” Duez mooil neec deec xic 
qyox jongs beɑh deec bɑiz dɑl ndeeul, sooh riɑngz mɑc deel 
nɑuz: “Miz, gul hɑc deenc, gul hɑc deenc.” Mizguɑnc deel 
deenc miz ndɑix.

Ngonz deec, deel xic ruɑngh leeux, duez lingz neec xic hɑms 
deel: “Mengz hɑc ɑul ndɑɑngl mengz gueh byooml mɑz? Miz 
genl hɑux xic byooml bɑis, jongs beɑh wɑl nix xic deenc 
ndɑix bɑis.” Duez mooil neec xic nɑuz: “Gul xic miz genl 
hɑux.” Duez mooil neec oonh xic jic ngonz miz genl hɑux. 
Deel qyuh ndɑel sɑml nɑuz: Miz genl hɑux xic roox byooml. 
Ngonz deec deel dungx ieh lɑɑil guɑs, hɑɑix rɑmx dɑl rongz 



dɑuc. Mɑc deel reenl bɑnz dɑngcnix, xic riuc bɑɑnz biɑgt bɑil
dies xus dooisnɑc deel. Biɑgt deec wɑɑnl lɑɑil, deel xic genl 
leeux bɑis. Genl ieh dungx dɑɑus lɑɑux, jongs beɑh wɑl deec 
hɑslix deenc miz ndɑix.

Duez mooil neec dɑɑus rɑl yɑɑngz moos dɑuc gueh byooml. 
Deel bɑil jiez gɑɑil iel deec xex ɑul gɑɑis iel genl gueh 
byooml deec dɑuc genl. Deel genl ieh, ngonz ndeeul bɑil 
seezsoh jic dɑɑus, dungx yɑc jeedt, deel rooxnyiel nɑɑnh lɑɑil
xic miz genl iel deec bɑis.

Lix duez rog ndeeul dɑuc hɑms deel, deel xic lenh gɑɑis suɑns
ɑul ndɑɑngl gueh byooml deec hɑec duez rog. Duez rog xic 
nɑuz: “Mengz dol seedt neeh, ndɑɑngl mengz xic byooml 
bɑis.” Bɑiz nix deel idt ngonz duc bɑil seedt. Seedt ndɑix xib 
jic ngonz, qyox jiɑngs reenl byooml geh bɑis. Deel xic ɑul 
jongs beɑh wɑl deec dɑuc deenc,  hɑslix ndeedt rɑɑngc dis 
miz ndɑix. Mizguɑnc deel yɑc ɑɑngh leeux. Deel nɑuz: “Gul 
ɑul seedt ndiɑnl xeengx beens dɑngz ndiɑnl ndɑɑdk, gul xic 
deenc ndɑix bɑis!” Guɑslɑngl jongs beɑh nix xic dɑngz deel 
deenc bɑis.


